
ՀՀ ֆինանսների նախարարություն
	11 մարտի 2024

	1. 
	01/34-3/4703-2024

	1. Նախագծի հիմնավորման համաձայն՝ բոլոր պետական ՄԿՈՒ հաստատությունները պետք է հավատարմագրվեն մինչև 2025 թվականը: Նկատի ունենալով այն հանգամանքը, որ նշված հաստատությունների մեծ մասը հանդիսանում են պետական ոչ առևտրային կազմակերպություններ, որոնց հավատարմագրումներն իրականացվելու են ՀՀ պետական բյուջեի միջոցների հաշվին, Նախագծի ընդունումը հանգեցնելու է պետական բյուջեից լրացուցիչ միջոցների հատկացման անհրաժեշտության (բացակայում է ֆինանսական գնահատականը): Ուստի, Նախագծին հնարավոր կլինի անդրադառնալ հաշվարկներով հիմնավորված ֆինանսական գնահատականի առկայության պարագայում:
	Ընդունվել է մասնակի
Հիմնավորման մեջ կատարվել է փոփոխություն և հստակեցում: 
Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրով նախատեսվել է, որ մինչև 2030թ․ բոլոր ՆՄՄԿՈՒ հաստատությունները անցնելու են ինստիտուցիոնալ հավատարմագրում։ Հետևաբար Հավատարմագրման պետական կարգի փոփոխությունների հիմնավորման մեջ  նկատի է ունեցվել պետական միջին մասնագիտական ուսումնական հաստատությունների 2025թ․ ինստիտուցիոնալ հավատարմագրման առաջին ցիկլի ավարտ։ 
ՀՀ-ում գործում է  պետական միջին մասնագիտական ուսումնական 63 հաստատություն, որոնք անցել են ինստիտուցիոնալ հավատարմագրման 1-ին փուլ ըստ հետևյալ տարիների`
1․ 2020-5 հատ,
2․ 2021- 5 հատ
3․ 2022 – 5 հատ,
3․ 2023-15 հատ
4․ 2024 -20 հատ-սպասվող,
5․ 2025-25 հատ, նախատեսվել է 2025-2027 ՄԺԾԾ հայտով։
Ընդ որում 8 միջին մասնագիտական ուսումնական հաստատություն վերահավատարմագրվում է։
Վերոնշյալ քանակներով հավատարմագրման դեպքում 2025 թվականին պետական միջին մասնագիտական ուսումնական հաստատությունների ինստիտուցիոնալ հավատարմագրման առաջին ցիկլը ավարտվում է:
Ելնելով վերոգրյալից՝ ՄԺԾԾ հայտով արդեն իսկ ներկայացվել է միջին մասնագիտական ուսումնական հաստատությունների հավատարմագրման համար ֆինանսավորումը:

	2. Նախագծի 1-ին կետի 8-րդ ենթակետում 12.2 և 12.6-րդ կետերում» բառերը փոխարինել 12.2-րդ կետում» բառերով, քանի որ Նախագծի 1-ին կետի 12-րդ ենթակետով առաջարկվում է 12.6-րդ կետն ուժը կորցրած ճանաչել:		
	Ընդունվել է

	
«Մասնագիտական կրթության որակի ապահովման ազգային կենտրոն» հիմնադրամ
	13 մարտի 2024

	2. 
	Ն-03/24-069

	1․ Որոշման նախագծի 1-ի կետի 5-րդ ենթակետում «կետում» բառը փոխարինել «կետը»   բառով։
	Ընդունվել է

	2․ Որոշման նախագծի 1-ի կետի 10-րդ ենթակետում 12․4 կետի բ ենթակետում շարադրված «և մերժման որոշման հիմնավորումը ներկայացնել ուսումնական հաստատությանը և նախարարությանը» նախադասությունը հանել։
	Ընդունվել է

	    3․ Առաջարկում ենք 12․4 կետում ավելացնել պարբերություն հետևյալ բովանդակությամբ․  «ՈԱԱԿ-ը հավատարմագրումը մերժելու մասին որոշումն ուղարկում է ուսումնական հաստատությյուն և նախարարություն, ինչպես նաև համապատասխան գրառում կատարում հավատարմագրման պետական գրանցամատյանում»։
	Ընդունվել է

	  4․ Որոշման նախագծի 1-ի կետի 11-րդ ենթակետի 12․5 կետով սահմանված դրույթը առաջարկում ենք հանել և կետն ուժը կորցրած ճանաչել, քանի որ այն անհասկանալի է և տրամաբանական չէ: Մինչև Հավատարմագրման հանձնաժողովի կողմից որոշման կայացումը հավատարմագրման ենթակա ուսումնական հաստատության հետ փորձաքննության ընթացքում վերհանված թերություններն ու խնդիրները քննարկվում են սահմանված հետևյալ ընթացակարգով.
· մինչև վերջնական զեկույցի պատրաստումը փորձագիտական խումբն ուսումնական հաստատության ներկայացուցիչների հետ քննարկում է հաստատության կողմին ներկայացված դիտարկումներն ու առաջարկությունները նախնական զեկույցի վերաբերյալ, որից հետո պատրաստվում է վերջնական զեկույցը և ներկայացվում ՈԱԱԿ:
· Հավատարմագրման հանձնաժողովի նախագահի կողմից ձևավորված հանձնաժողովի երեք անդամից բաղկացած դիտարկող խումբը մինչև հավատարմագրման որոշում կայացումը հանդիպում է փորձագիտական խմբի և ուսումնական հաստատության ներկայացուցիչների հետ փորձաքննության փաստական հանգամանքները հստակեցնելու համար։ Դիտարկող խումբը հանձնաժողովի նիստին ներկայացնում է իրենց եզրակացությունները և քննարկման արդյունքում կայացվում է համապատասխան որոշում: 
	Ընդունվել է

	
Արդարադատության նախարարություն
	23 ապրիլի 2024

	3. 
	Մ֊30487-2024

	1. Նախագծի անվանման մեջ անհրաժեշտ է նշում կատարել նախագծի բնույթի մասին՝ նկատի ունենալով «Նորմատիվ իրավական ակտերի մասին» օրենքի 19-րդ հոդվածի 2-րդ մասի պահանջները, ըստ որի՝ «Նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:»:
	Ընդունվել է

	2. Նախագծի 1-ին կետի 1-ին ենթակետում «և» բառը անհրաժեշտ է փոխարինել «,» կետադրական նշանով՝ շարադասության առումով անհամապատասխանություն չառաջացնելու նպատակով: Միևնույն ժամանակ 1-ին կետի 3-րդ, 4-րդ, 15-րդ և 22-րդ ենթակետերում «3)-րդ» և «3)-ի» բառերը անհրաժեշտ է փոխարինել «3-րդ» և «3-ի» բառերով:
	Ընդունվել է

		3. Նախագծի 1-ին կետի 4-րդ ենթակետում «բ. կետը շարադրել հետևյալ կերպ» բառերը անհրաժեշտ է փոխարինել ««բ» պարբերությունը շարադրել հետևյալ խմբագրությամբ» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ և 33-րդ հոդվածների պահանջները:
	Ընդունվել է

	4. Նախագծի 1-ին կետի 5-րդ ենթակետի համաձայն՝ «ՈԱԱԿ-ը հավատարմագրման հանձնաժողովի ընդունած որոշումը, հավատարմագրման վկայականի ձևաթղթի հետ միասին, ներկայացնում է նախարարություն՝ նախարարի հաստատմանը: Նախարարը քսան (20) աշխատանքային օրվա ընթացքում հաստատում է վկայականը և հանձնում է ՈԱԱԿ-ին` հավատարմագրման պետական գրանցամատյանում համապատասխան գրառում կատարելու համար: Մեկ աշխատանքային օրվա ընթացքում ՈԱԱԿ-ը հավատարմագրման պետական գրանցամատյանում կատարում է համապատասխան գրառում և վկայականը պատշաճ կերպով  հանձնում ուսումնական հաստատությանը: Ուսումնական հաստատության ինստիտուցիոնալ կարողությունները համարվում են հավատարմագրված՝ հավատարմագրման պետական գրանցամատյանում գրանցվելու պահից: ՈԱԱԿ-ն ինստիտուցիոնալ հավատարմագրման մասին ընդունված որոշումը հրապարակում է իր կայք-էջում»։
	Այս առումով անհրաժեշտ է հստակեցնել, թե որն է համարվում վկայականի պատշաճ կերպով հանձնում ուսումնական հաստատությանը:
	Սույն դիտարկումը վերաբերում է նաև Նախագծի 1-ին կետի 16-րդ ենթակետին:
	Ընդունվել է

	5. Նախագծի 1-ին կետի 6-րդ ենթակետում «Բարձրագույն» բառից առաջ անհրաժեշտ է լրացնել «12.» թիվը՝ կետը համարակալելով, ինչպես նաև անհրաժեշտ է համարակալել 12-րդ կետի բոլոր պարբերությունները՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, համաձայն որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»:
	Սույն դիտողությունը վերաբերում է ամբողջ Նախագծին:
	Ընդունվել է

	6. Նախագծի 1-ին կետի 6-րդ ենթակետում «4 տարի պայմանով» բառերը անհրաժեշտ է փոխարինել «4 տարի ժամկետով պայմանով» բառերով:
	Ընդունվել է

	7. Նախագծի 1-ին կետի 6-րդ ենթակետի համաձայն՝ «(…) Բարձրագույն ուսումնական հաստատությունը ստանում է ինստիտուցիոնալ հավատարմագրում 4 տարի պայմանով, եթե փորձագիտական զեկույցում նշված թերություններն էական են և պետք է վերացվեն 2 տարվա ընթացքում:»:
Այս առումով անհրաժեշտ է հստակեցնել, թե որ թերությունները կարելի է համարել բարձր ռիսկայնություն ունեցող էական թերություններ:
	Ընդունվել է

	8. Նախագծի 1-ին կետի 6-րդ ենթակետի համաձայն՝ «Բարձրագույն ուսումնական հաստատություններին ինստիտուցիոնալ հավատարմագիրը տրվում է 6 կամ 4 տարի ժամկետով կամ 4 տարի ժամկետով պայմանով: Բարձրագույն ուսումնական հաստատությունը ստանում է 4 տարի ժամկետով հավատարմագրում, եթե փորձագիտական զեկույցում նշված թերությունները ոչ էական են՝ ցածր ռիսկայնությամբ, ոչ հրատապ և կարող են վերացվել 4 տարվա ընթացքում: (…) 
Այս առումով անհրաժեշտ է հստակեցնել, թե որ դեպքերում բարձրագույն ուսումնական հաստատություններին ինստիտուցիոնալ հավատարմագիրը կարող է տրվել 6 տարի ժամկետով:
	Ընդունվել է

	9. Նախագծի 1-ին կետի 18-րդ ենթակետով նախատեսվում է 26-րդ կետը ճանաչել ուժը կորցրած։ Միևնույն ժամանակ  «Կրթության մասին» օրենքի 42-րդ հոդվածի 10-րդ մասի համաձայն՝ «Լիցենզիա և պետական հավատարմագրման վկայական շնորհելու կամ այդ փաստաթղթերում փոփոխություններ կատարելու դեպքում գանձվում է պետական տուրք` «Պետական տուրքի մասին» Հայաստանի Հանրապետության օրենքով սահմանված կարգով և չափերով:»:
Նկատի ունենալով օրենքի դրույթը, գտնում ենք որ սույն կետը ուժը կորցրած ճանաչելը բավարար չափով հիմնավորված չէ, ուստի՝ Նախագծի հիմնավորմամբ անհրաժեշտ է լրացուցիչ անդրադառնալ վերոնշյալին:
	Ընդունվել է

	10. Նախագծի 1-ին կետի 21-րդ ենթակետի համաձայն «եզրակացությունները» բառը հանելու արդյունքում Որոշման 54-րդ կետում շարադասական առումով անհամապատասխանություն է առաջանում, որը անհրաժեշտ է վերանայել և վերաձևակերպել:
	Ընդունվել է

	11. Նախագծի 1-ին կետի 25-րդ և 26-րդ ենթակետերը անհրաժեշտ է շարադրել հետևյալ խմբագրությամբ.
«25) Կարգը՝ 62-րդ կետից հետո լրացնել հետևյալ բովանդակությամբ նոր գլխով.
«VI. ԱՆՑՈՒՄԱՅԻՆ ԴՐՈՒՅԹՆԵՐ
63. Սույն կարգի 12-րդ կետի 3-4 ենթակետերը և 12․3-րդ կետը տարածվում են պայմանական 2 տարի ժամկետով ինստիտուցիոնալ հավատարմագրում ստացած միջին մասնագիտական ուսումնական հաստատությունների վրա:»։
	Չի ընդունվել 
 Համաձայն Կառավարության իրավաբանական վարչության եզրակացության՝ Նախագծի հավելվածում լրացվող 63-րդ կետի ամրագրման անհրաժեշտությունը պարզաբանված չէ, որի պարագայում դրա իրավաչափությունը հնարավոր չէ գնահատել:  

	ՀՀ վարչապետի աշխատակազմ	  
	04 հուլիսի 2024
02/11/23323-2024

	Սոցիալական հարցերի վարչություն
	

	Նախագծի 1-ին կետ՝
1) 4-րդ ենթակետով կառավարության 2011 թվականի հունիսի 30-ի N 978-Ն որոշման  հավելվածի (այսուհետ՝ հավելված) 8-րդ կետի 3-ի ենթակետի բ. Պարբերությունը նոր խմբագրությամբ շարադրելը ենթակա է պարզաբանման (հիմնավորման մեջ անդրադարձ չկա «պայմանական ինստիտուցիոնալ հավատարմագրում» ձևակերպումը «պայմանով ինստիտուցիոնալ հավատարմագրում ձևակերպմամբ փոխարինելու անհրաժեշտությանը): Բացի այդ, հարկ է նկատի ունենալ, որ նախագծում հաջորդիվ (11-րդ ենթակետով հավելվածի  նոր խմբագրությամբ շարադրվող 12.5-րդ կետում) կիրառվում է «պայմանական ինստիտուցիոնալ հավատարմագրում» ձևակերպումը,
	Ընդունվել է մասնակի
Ուսումնական հաստատությունների հավատարմագրման միջազգային պրակտիկայում օգտագործվող conditional accreditation-ը հայերեն թարգմանաբար ընկալվում է որպես «պայմանով» հավատարմագրում և նման թարգմանությունը առավել էական և բովանդակային բնորոշում է հավատարմագրման տեսակին։

	2) 5-րդ ենթակետով հավելվածի 11-րդ կետը նոր խմբագրությամբ շարադրելու արդյունքում գործող կարգից բացառվել է հավատարմագրման գործընթացի ընթացակարգային խախտման (խախտումների) հայտնաբերման դեպքում ԿԳՄՍ նախարարի կողմից փաստաթղթերը ՈԱԱԿ-ի կրկնակի քննարկմանը վերադարձնելու վերաբերյալ դրույթը, որի կապակցությամբ նույնպես հիմնավորումներ առկա չեն: Սույն դիտարկումը վերաբերելի է նաև 16-րդ ենթակետով հավելվածի 21-րդ կետը նոր խմբագրությամբ շարադրելուն,
	Ընդունվել է

	3) 6-րդ ենթակետով հավելվածի նոր խմբագրությամբ շարադրվող 12-րդ կետում բավարար հստակությամբ տարբերակված չեն մասնագիտական ուսումնական հաստատություններին ինստիտուցիոնալ հավատարմագրման ժամկետները և պայմանները: Մասնավորապես՝
ա.  1-ին ենթակետում հասկանալի չէ մասնակի թերացումների առկայության պարագայում դրանք վերացնելու պայման չնախատեսելը: Բացի այդ, ցանկացած թերության առկայությունը, ըստ էության, ինստիտուցիոնալ հավատարմագրմանը պայմանական բնույթ է հաղորդում,
բ. 2-րդ ենթակետի ձևակերպումը նույնպես խնդրահարույց է, քանի որ մասնակի թերացումների առկայության պարագայում շնորհվում է առանց պայմանի ինստիտուցիոնալ հավատարմագրում և նախատեսում մասնակի թերացումների վերացում 4 տարում այն դեպքում, երբ 3-րդ ենթակետով առանցքային թերությունների վերացման համար նախատեսում է ավելի կարճ՝ երկամյա ժամկետ,
գ. 3-րդ ենթակետը նախատեսում է ինստիտուցիոնալ հավատարմագրման շնորհում 4 տարի ժամկետով, սակայն թերությունները վերացնելուց հետո հավատարմագրման ժամկետը 2 տարով երկարաձգելու պայմանից հետևում է, որ խոսքն, ըստ էության, ոչ թե 4, այլ 2 տարի ժամկետով հավատարմագրման մասին է: Բացի այդ, ենթակետի շարադրանքը ենթակա է խմբագրման (օրինակ՝ «առկա են առանցքային թերություններ որակավորումների արժանահավատ շնորհման վրա» ձևակերպումը),
	           Ընդունվել է

	դ. 4-րդ ենթակետը, անկախ ինստիտուցիոնալ հավատարմագրման տեսակից և ժամկետից,  մասնագիտական ուսումնական հաստատությունների համար նախատեսում է միևնույն պարտավորությունը՝ 2 տարին մեկ անգամ իրականացնել ինստիտուցիոնալ ներքին գնահատում և արդյունքները ներկայացնել ՈԱԱԿ: Առաջարկում ենք քննարկել այս հարցում ռիսկայնության գնահատման վրա հիմնված տարբերակված մոտեցում կիրառելու հնարավորությունը:
	Ընդունվել է մասնակի
Հավատարմագրումը ուսումնական հաստատության շարունակական բարելավմանը նպաստող գործընթաց է։ Ուստի բոլոր դեպքերում անհրաժեշտ է ներքին գնահատման իրականացումը և արդյունքների ներկայացումը ՈԱԱԿ։ Նպատակը այն է, որ ունենալ շարունակական բարելավման վերաբերյալ տվյալներ, ինչպես նաև տեսնել առաջընթացը։

	2. Նախագծում առկա են նաև իրավական տեխնիկային առնչվող խնդիրներ: Օրինակ՝ 1-ին կետի 5-6-րդ, 9-12-րդ, 23-24-րդ առանձին ենթակետերով  նոր խմբագրությամբ են շարադրվում որոշման հավելվածի իրարահաջորդ կետեր այն դեպքում, երբ այդ կետերը կարելի էր խմբավորել և առաջարկվող փոփոխությունները կատարել մեկական ենթակետերով:
	Ընդունվել է

	3. Շարահյուսական առումով խմբագրման ենթակա է նաև նախագծի հիմնավորումը (օրինակ՝ դրա «Ներկա իրավիճակը և առկա խնդիրները ու առաջարկվող լուծումները» բաժնում նշվում է. «10 տարիների ընթացքում հավատարագրման գործընթացներում տեղի են ունեցել ընթացակարգային և բովանդակային փոփոխությունների կատարման անհրաժեշտություն...»): 
	Ընդունվել է

	1. Նախագծի 1-ին կետի 5-րդ ենթակետով մայր որոշման հավելվածի նոր խմբագրությամբ շարադրվող 11-րդ կետում (ՈԱԱԿ-ը հավատարմագրման հանձնաժողովի ընդունած որոշումը, հավատարմագրման վկայականի ձևաթղթի հետ միասին, ներկայացնում է նախարարություն՝ նախարարի հաստատմանը: Նախարարը քսան (20) աշխատանքային օրվա ընթացքում հաստատում է վկայականը և հանձնում է ՈԱԱԿ-ին` հավատարմագրման պետական գրանցամատյանում համապատասխան գրառում կատարելու համար)՝ պարզաբանման անհրաժեշտություն ունի այն հարցը, թե արդյո՞ք նախարարը իրավասու է չհաստատել վկայականը:

	Ընդունված է
11-րդ կետում խմբագրվել է և նշվել, որ խախտման (խախտումների) հայտնաբերման դեպքում նախարարությունը փաստաթղթերը վերադարձնում է ՈԱԱԿ:

	2.  Նախագծի 1-ին կետի 6-րդ ենթակետով մայր որոշման հավելվածի նոր խմբագրությամբ շարադրվող 12-րդ կետի՝ մասնագիտական ուսումնական հաստատություններին ինստիտուցիոնալ հավատարմագրման հիմքերն խնդրահարույց են: Օրինակ, նշված 12-րդ կետի 3-րդ ենթակետով սահմանվում է, որ հավատարմագիրը տրվում է 4 տարի ժամկետով պայմանով, եթե առկա են առանցքային թերություններ որակավորումների արժանահավատ շնորհման վրա, սակայն առկա են նաև բարելավման միտումներ, թերությունները պետք է վերացվեն 2 տարվա ընթացքում՝ հավատարմագրման հաջորդ երկու տարվա ժամկետը երկարաձգելու պայմանով, որտեղ խնդրահարույց ենք համարում առանցքային թերությունների առկայության պայմաններում հավատարմագիր տալը: Նշվածի համատեքստում, առաջարկում ենք անդրադառնալ նաև  12-րդ կետի 1-ին և 2-րդ կետերին ևս: 
Բացի այդ, վերոնշյալ 12-րդ կետի 1-ին պարբերությունը բովանդակային առումով համադրելի չէ նշված կետի 4-րդ ենթակետի հետ: 
	Ընդունվել է

	3. Նախագծի 1-ին կետի 11-ին ենթակետով նոր խմբագրությամբ շարադրվող 12.5-րդ կետը որոշակիացված չէ և իրավական նորմին հարիր բովանդակություն չունի (12.5. Պայմանական ինստիտուցիոնալ հավատարմագրում ստացած ուսումնական հաստատության հետ քննարկել թերությունները՝ նախքան փորձագիտական հանձնաժողովին ներկայացնելը):
	Ընդունվել է

	4. Նախագծի 1-ին կետի 17-րդ ենթակետով նոր խմբագրությամբ շարադրվող 25-րդ կետի համաձայն՝ հավատարմագրման հանձնաժողովի ինստիտուցիոնալ կամ ծրագրային հավատարմագրման որոշումները կարող են բողոքարկվել ՈԱԱԿ-ի հոգաբարձուների խորհրդին (…), ինչն, ըստ էության, չի բխում «Հիմնադրամների մասին» օրենքով սահմանված հոգաբարձուների խորհրդի կարգավիճակից: Միաժամանակ պարզաբանված չէ, ինչու հիշյալ որոշումները չեն կարող բողոքարկվել կրթության բնագավառի լիազորված մարմնի ղեկավարին:
	Չի ընդունվել
     «Հիմնադրամների մասին» ՀՀ օրենքի 25-րդ հոդվածի 1-ին մասի 14-րդ ենթակետով նախատեսվում է, որ հոգաբարձուների խորհուրդը կարող է իրականացնել նաև Հիմնադրամի այլ մարմիններին չվերապահված լիազորություններ։ Հետևաբար վերադասության հիմքով բողոքի ներկայացումը Հոգաբարձուների խորհրդին իրավաչափ է։ Սակայն սա չի սահմանափակում ուսումնական հաստատության իրավունքը միանգամից դիմել դատարան։ 
Բացի այդ ՈԱԱԿ-ում Հոգաբարձուների խորհուրդը ձևավորում է Հավատարմագրման հանձնաժողովը և հանդիսանում է վերադաս մարմինը, իսկ առաջին փուլում վերադասության հիմքով նախատեսել ենք որոշումների բողոքարկումը։ Ինչ վերաբերում է լիազոր մարմնին բողոք ներկայացնելու հնարավորությանը, տեղեկացնում ենք, որ Հիմնադրամի վերադաս մարմինը Վարչապետի աշխատակազմն է, ոչ թե ԿԳՄՍՆ նախարարությունը, ուստի իրավաչափ չի կարող լինել ԿԳՄՍՆ նախարարին բողոքի ներկայացումը։

	5. Նախագծի հավելվածում լրացվող 63-րդ կետի ամրագրման անհրաժեշտությունը պարզաբանված չէ, որի պարագայում դրա իրավաչափությունը հնարավոր չէ գնահատել: 
	Ընդունվել է 

	6. Նախագծում առկա են նաև իրավական տեխնիկայի մասով մի շարք թերություններ, օրինակ՝ կետադրական նշանների (նոր խմբագրությամբ շարադրվող կետը չակերտով չի փակվում), փոփոխվող բառերի մեծատառ լինելու (Կետը սկսվում է մեծատառով, սակայն փոփոխությունը կատարվում է փոքրատառով) կամ տերմինների միասնականության ապահովման մասով (մի դեպքում՝ «պայմանական» բառը փոխարինվում է  «պայմանով» բառով, իսկ մյուս դեպքում՝ ոչ), ինչը չի համապատասխանում «Նորմատիվ իրավական ակտերի մասին» օրենքի պահանջներին: 
	Ընդունվել է




